
				এই পাতাটির মুদ্রণ সংশোধন করা প্রয়োজন। 
পরিব্রাজক సె (t
আবার উহা নিকটবতী আরব-মালিকের অধিকারে যায়। পরে ইংরেজরা ক্রয় ক’রে বর্তমান এডেন করেছেন। এখন প্রত্যেক শক্তিমান জাতির যুদ্ধপোতনিচয় পৃথিবীময় ঘুরে বেড়াচ্চে। কোথায় কি গোলযোগ হচ্চে, তাতে সকলেই দু-কথা কইতে চায়। নিজেদের প্রাধান্য, স্বার্থ, বাণিজ্য রক্ষা করতে চায় । কাজেই মাঝে মাঝে কয়লার দরকার। পরের জায়গায় কয়ল। লওয়া যুদ্ধকালে চলবে না ব'লে, আপন আপন কয়লা নেওয়ার স্থান করতে চায়। ভাল ভালগুলি ইংরেজ তো নিয়ে বসেছেন ; তারপর ফ্রান্স, তারপর যে যেথায় পায়—কেড়ে, কিনে, থোশমোদ ক’রে—এক একটা জায়গা করেছে এবং করছে। সুয়েজ খাল হচ্চে এখন ইউরোপ-আশিয়ার সংযোগ স্থান । সেটা ফরাসীদের হাতে । কাজেই ইংরেজ এডেনে খুব চেপে বসেছে, আর অন্যান্য জাতও রেড-সীর ধারে ধারে এক একটা জায়গা করেছে। কখনও বা জায়গা নিয়ে উলটো উৎপাত হয়ে বসে। সাত-শ বৎসরের পর-পদদলিত ইতালি কত কষ্টে পায়ের উপর খাড়া হ’ল, হয়েই ভাবলে—কি হলুম রে! এখন দিগ্বিজয় করতে হবে । ইউরোপের এক টুকরোও কারও নেবার জে৷ নাই ; সকলে মিলে তাকে মারবে ! আশিয়ায় বড় বড় বাঘ-ভালকো— ইংরেজ, রুশ, ফ্রেঞ্চ, ডচ—এরা আর কি কিছু রেখেছে ? এখন বাকী আছে দু-চার টুকরো আফ্রিকার। ইতালি সেই দিকে চলল। প্রথমে উত্তর আফ্রিকায় চেষ্টা করলে । সেথায় ফ্রান্সের তাড়া থেয়ে পালিয়ে এল । তারপর ইংরেজরা রেড-সীর ধারে একটি জমি দান করলে। মতলব—সেই কেন্দ্ৰ হ’তে ইতালি হাবসি-রাজ্য উদরসাং করেন । ইতালিও সৈন্য সামন্ত নিয়ে এগুলেন । কিন্তু হ্যবসি বাদশা মেনেলিক এমনি গো-বেড়েন দিলে যে, এখন ইতালির আফ্রিক। ছেড়ে প্রাণবাচানো দায় হয়েছে । আবার রুশের ক্রিস্টানি এবং হাবসির ক্রিস্টানি নাকি এক রকমের—তাই রুশের বাদশা ভেতরে ভেতরে হাবসিদের সহায় ।
রেড-সী জাহাজ তো রেড-সীর মধ্য দিয়ে যাচ্চে। পাত্রী বললেন, ‘এই—এই রেড-সী,—য়াহুদী-নেতা মুসা সদলবলে পদব্রজে পার হয়েছিলেন। আর তাদের ধরে নিয়ে যাবার জন্তে মিসরি বাদশা ফেরো যে ফৌজ পাঠিয়েছিলেন,

